
Altzoko Udalak Lekeition ospatuko
den UEMA egunerako gonbitea
luzatzen die herritar guztiei.

INAKI ARREGI UEMA-KO DINAMIZATZAILEA

«Arazorik larriena
osasun arloan daukagu»

1988an ipini zen martxan UEMA, baina 1991n eratu zen ofizialki.
Jadanik 47 udalerri dira. UEMAren bilakaera eta beste hainbat
kontu izan ditu hizpide Ifiaki Arregi dinamizatzaileak.

UEMA Udalerri Euskaldunen
Mankomunitatearen funtsaren
eta helburuen, euskararen ara-
zoen eta euskaldunen eskubi-
deen gainean mintzatu da Ifiaki
Arregi.

M Zein da UEMAren oinarria?
Soziolinguistek diote hizkuntza
guztiek lurralde bat behar dute-
la aurrera egiteko. Udalerri eus-
kaldunekin hasi ginen osatzen
lurralde hori. Hainbat datu har-
tu behar dira kontuan: Euskal
Herrian %25 dira euskaldunak;
130 herritan bizilagun gehienak
euskaldunak dira; Euskal He-
rriak 2.800.000 bizilagun ditu
eta horietatik 600.000 euskal-
dunak gara. Horietatik 200.000
herri euskaldunetan bizi gara.
Gure egitasmoak azken multzo
horretan kokatzen dira.

M Zein baldintza bete behar
da UEMAn sartzeko?
Herriren batek UEMAkoa izan
nahibadu, %75etik gora euskal-
dunak izan behar dira. Hortxe
aplikatzen da euskararen lurral-
detasuna. Helburua euskaraz
bizitzeko baldintzak eskaintzea
da: zerbitzu txukuna ematea,
horrek dakarren guztiarekin.
Izan ere, administrazioak eta
enpresa pribatuak euskaraz egi-
tera behartzen ditugu eurekin
harremanetan jartzean. Eta, ja-
kina, aurretik etsenplua eman
behar da. Orain hamar urte eus-
karaz funtzionatu ahal izatea
utopikoa zen, baina orain errea-
litatea da.

N Euskarak non du arazorik
larriena?

LEHENTASUNAK

Euskal sarea
sortzeko xedea

Udalerri Euskaldunen Man-
komunitateak hainbat lehen-
tasun ditu. Merkataritzan,
osasun zerbitzuetan eta Kul-
tur Elejiran, hain zuzen. Hel-
burua horiekin euskal sarea
sortzea da, hau da, udaletxe-
an, osasun arloan eta denda
etatabernetan euskaraz bizi-
tzea.

MERKATARITZA. Aspalditik
kanpaina bat egiten dihar-
dute, Bizkaian batez ere. Hi-
rugarren urtea bete dute.

OSASUN ZERBITZUAK. Ez dago
UEMAren menpe, «baina sa-
katu beharra dagow», Ifiaki
Arregiren hitzetan.

KULTUR ELEJIRA. Herri euskal-
dunetan gazteen arteko har-
tu-emanak zaintzera jo nahi
dute. Hortik sortu da Kultur
Elejira proiektua.

Osasun arloan. Euskararen le-
gea onartu zenetik hogei urte
pasatu baldin badira ere, ez da
inolako plangintzarik egin osa-
sun zerbitzu publikoa euskal-
duntzeko. Nafarroan egin den
apurra bertan behera lagatzeko

ahaleginetan dabiltza, eta Eus-
kararen Biziberritzeko Plana
orain dela lau urte onartu zen
arren, gaur da eguna Osakide-
tzak 1.700 lanpostu berri sortu-
ko dituena hizkuntza eskakizu-
nik zehaztu gabe. Meritu gisa
baino ez dute ikusiko hori, eta,
asko jota, %6ko balorazioa
edukiko du.

B Zeintzuk izango dira ho-
rren ondorioak?

Mediku erdaldun asko sartuko
dira, eta hor ez dago desberdin-
tasunik herri euskaldunen eta
euskaldun ez direnen artean.
Salaketakipintzen dihardugu.
M Barrura begira ere egongo
da zereginik?

Izan ere, gauzabat da euskaraz
funtzionatzea eta beste bat ge-
ro eta hobeto funtzionatzea,
txukun. Langileak trebatu be-
harra dago, programa informa-
tiko euskaldunak martxan ipi-
ni, eta erakundeekiko harrema-
netan euskararen presentzia
aldarrikatu.

B Hemen ezagutzen diren
ereduak baztertu dituzue...
Halaxe da. Espainiako eta
Frantziako ereduak baztertu
egin genituen. [IVAPek AEBe-
tako eredua hartu zuen: gauzak
ulerterrazago egitera jotzen du
eredu horrek, eta gu ere horre-
tan gabiltza, euskaldunari eus-
karazko testuak erdarazkoak
baino errezago egin dakizkion.
B Ez da hori bakarrik zuen
zeregina, ezta?

Ez, horixe. Web orriaren bidez
espediente txukunak euskaraz

BELAUNTZAKO UDALA

(GIPUZKOA)

Euskara da euskaldun egiten gaituena.

Aurrera UEMA !

“Euskal Herrian
Euskaraz bizitzearen
alde, egin apustua”

GETARIAKO
UDALA

Zorionak vdalerri
euskaldun guztiei

